
საქართველოს სოფლის მეურნეობის მინისტრის 

ბრძანება №2-181

2005 წლის 3 აგვისტო

 ქ. თბილისი

„საქართველოს სოფლის მეურნეობის სამინისტროს სახელმწიფო საქვეუწყებო დაწესებულების წყლის, ლუდისა და უალკოჰოლო სასმელების სახელმწიფო რეგულირების დეპარტამენტ “საქმინხილწყალთან” არსებული წყლის სასაქონლო პროდუქციის წარმოებაზე საუწყებათაშორისო ექსპერტთა საბჭოს, სამეცნიერო-საკონსულტაციო საბჭოს და ცენტრალური სადეგუსტაციო კომისიის დებულებების დამტკიცების თაობაზე” 

„წყლის შესახებ” საქართველოს კანონის 57-ე მუხლის მე-7 პუნქტის, „მინერალური წყლის ადგილწარმოშობის დასახელების რეგისტრაციისათვის და მინერალური წყლის ადგილწარმოშობის დასახელების გამოყენების უფლების მქონე პირის რეგისტრაციისათვის საჭირო კანონმდებლობით განსაზღვრულ მონაცემთა შესწავლის, დადგენის წესის შესახებ” საქართველოს სოფლის მეურნეობის მინისტრის 2003 წლის 4 მარტის №2-49 ბრძანების მე-2 მუხლის მე-2 პუნქტისა და მე-3 მუხლის მე-4 პუნქტის, საქართველოს სოფლის მეურნეობის სამინისტროს სახელმწიფო საქვეუწყებო დაწესებულება _ წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალის” დებულების დამტკიცების თაობაზე სოფლის მეურნეობის მინისტრის 2004 წლის 11 ნოემბრის №215 ბრძანებით დამტკიცებული საქართველოს სოფლის მეურნეობის სამინისტროს საქვეუწყებო დაწესებულების დეპარტამენტ „საქმინხილწყალის” დებულების მე6 მუხლის პირველი პუნქტის „ა”, „ბ” და „გ” ქვეპუნქტების თანახმად, ვბრძანებ:
1. დამტკიცდეს საქართველოს სოფლის მეურნეობის სამინისტროს წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალთან” არსებული წყლის სასაქონლო პროდუქციის წარმოებაზე საუწყებათაშორისო ექსპერტთა საბჭოს თანდართული დებულება.

2. დამტკიცდეს საქართველოს სოფლის მეურნეობის სამინისტროს წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალთან” არსებული სამეცნიერო-საკონსულტაციო საბჭოს თანდართული დებულება.

3. დამტკიცდეს საქართველოს სოფლის მეურნეობის სამინისტროს წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალთან” არსებული ცენტრალური სადეგუსტაციო კომისიის თანდართული დებულება.

4. სამინისტროს ადმინისტრაციულმა დეპარტამენტმა /შ. ლორთქიფანიძე/ და დეპარტამენტ „საქმინხილწყალმა” /ზ. ჩეკურაშვილი/ უზრუნველყოს ამ ბრძანების რეგისტრაცია იუსტიციის სამინისტროში და გამოქვეყნება კანონმდებლობით დადგენილი წესით.

4. ბრძანება ამოქმედდეს გამოქვეყნებისთანავე

 მ. სვიმონიშვილი

საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდის და უალკოჰოლო სასმელების სახელმწიფო რეგულირების დეპარტამენტ „საქმინწყალთან” არსებული სამეცნიერო-საკონსულტაციო საბჭოს

დ ე ბ უ ლ ე ბ ა


მუხლი 1. ზოგადი დებულებები

1. საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინწყალთან” (შემდგომში – დეპარტამენტი) არსებული სამეცნიერო-საკონსულტაციო საბჭო (შემდგომში – საბჭო) შექმნილია საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალის“ დებულების დამტკიცების თაობაზე სოფლის მეურნეობის მინისტრის 2004 წლის 11 ნოემბრის №2-15 ბრძანებით დამტკიცებული საქართველოს სოფლის მეურნეობის სამინისტროს საქვეუწყებო დაწესებულების დეპარტამენტ „საქმინხილწყალის“ დებულების მე-6 მუხლის პირველი პუნქტის „ბ“ ქვეპუნქტების თანახმად.

2. საბჭო წარმოადგენს დეპარტამენტთან არსებულ მუდმივმოქმედ სამეცნიერო საკონსულტაციო კოლეგიალურ სათათბირო ორგანოს, რომელიც შექმნილია 
საზოგადოებრივ საწყისებზე, წყლის, ლუდისა და უალკოჰოლო სასმელების 
დარგებისათვის და მიზნად ისახავს დარგის პოტენციალის შესწავლას, განვითარებას, ახალი ტექნოლოგიების და მეცნიერულად დასაბუთებული კვლევითი მეთოდიკის განხილვას, რეკომენდაციებისა და წინადადებების შემუშავებას. 


მუხლი 2. საბჭოს სტრუქტურა

1. საბჭო დაკომპლექტებულია დეპარტამენტის თანამშრომლებით, საქართველოს შრომის, ჯანმრთელობისა და სოციალური დაცვის სამინისტროს შესაბამისი სპეციალისტებით, აგრეთვე შესაბამისი სამეცნიერო და კვლევითი 
დაწესებულებებისა და მეწარმე სუბიექტების წარმომადგენლებით.

2. საბჭოს თავმჯდომარესა და მის შემადგენლობას, დეპარტამენტის თავმჯდომარის წარდგინებით, ამტკიცებს სოფლის მეურნეობის მინისტრი.

3. საბჭო თავის საქმიანობაში ხელმძღვანელობს საერთაშორისო ხელშეკრულებებით, საქართველოს კანონებითა და კანონქვემდებარე ნორმატიული აქტებით.

4. საბჭო თავის რეკომენდაციებს და საბოლოო დასკვნებს ამა თუ იმ 
საკითხზე, იღებს საბჭოს სხდომაზე ოქმის სახით.

5. „კომისიის” შემადგენლობა განისაზღვრება არა უმეტეს 21 წევრისა.


მუხლი 3. საბჭოს ძირითადი ამოცანები და ფუნქციები

1. წყლის, ლუდის, უალკოჰოლო სასმელების, ნახშირორჟანგის 
წარმოებისა და მიმოქცევის სფეროში შექმნილი მდგომარეობის ანალიზი, რეკომენდაციების შემუშავება, არსებული მდგომარეობის გაუმჯობესებისა და 
დარღვევების აღმოსაფხვრელად.

2. სამეცნიეროკვლევით საქმიანობაში მონაწილეობის მიღება 
კომპეტენციის ფარგლებში.

3. ახალი პროგრესული ტექნოლოგიების განხილვა და მათ დასანერგად 
რეკომენდაციების შემუშავება.

4. წყლის, ლუდის, უალკოჰოლო სასმელების, ნახშირორჟანგის ტექნიკურ-ეკონომიკური და უვნებლობის თვალსაზრისით, მიზანშეწონილობის შესახებ დასკვნების მიცემა.

5. წყლის, ლუდის, უალკოჰოლო სასმელებისა და ნახშირორჟანგის მრეწველობასთან, აგრეთვე სამეწარმეო საქმიანობასთან დაკავშირებული საკანონმდებლო აქტების პროექტების მომზადებაში მონაწილეობის მიღება.


მუხლი 4. საბჭოს უფლებამოსილებანი

1. საბჭოს წევრი უფლებამოსილია:

2. წინასწარ გაეცნოს საქმის მასალებს განსახილველი საკითხების ირგვლივ.

3. განსახილველ საკითხებზე მოითხოვოს დამატებითი ინფორმაცია.

4. ამოთქვას საკუთარი აზრი, მიაწოდოს საბჭოს წინადადებები და რეკომენდაციები. 

5. მოიწვიოს საბჭოს სხდომებზე დაინტერესებული უწყებებისა და მეწარმე სუბიექტების წარმომადგენლები.


მუხლი 5. საბჭოს სხდომის ჩატარების წესი

1. საბჭოს სხდომა ტარდება თავმჯდომარის მიერ დამტკიცებული დღის წესრიგით და ეგზავნებათ საბჭოს წევრებს სხდომის ჩატარებამდე არა უგვიანეს 7 დღისა.

2. საბჭოს სხდომა უფლებამოსილია მიიღოს გადაწყვეტილებები, თუ სხდომას ესწრება წევრთა სიითი შემადგენლობის ნახევარზე მეტი. 

3. საბჭოს გადაწყვეტილება მიღებულად ჩაითვლება, თუ მას მხარი დაუჭირა დამსწრე წევრთა ნახევარზე მეტმა. ხმების თანაბრად გაყოფის შემთხვევაში გადამწყვეტია საბჭოს თავმჯდომარის ხმა.

4. საბჭოზე გადაწყვეტილება კენჭისყრის ფორმის შერჩევის შესახებ მიიღება დამსწრე წევრთა უმრავლესობით.

5. საბჭოს სხდომის ოქმი უნდა მომზადდეს ადმინისტრაციული კანონმდებლობის მოთხოვნათა შესაბამისად.


მუხლი 6. საბჭოს წევრის წევრობის შეწყვეტა

1. საბჭოს წევრის წევრობის შეწყვეტის საფუძველია:

ა) საბჭოს სხდომაზე სისტემატური გამოუცხადებლობა;

ბ) პირადი განცხადება;

გ) გარდაცვალება.


მუხლი 7. საბჭოს ლიკვიდაცია

საბჭოს ლიკვიდაცია ხდება საქართველოს კანონმდებლობის შესაბამისად.
საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სასმელების სახელმწიფო რეგულირების დეპარტამენტ “საქმინხილწყალთან” არსებული ცენტრალური სადეგუსტაციო კომისიის

დ ე ბ უ ლ ე ბ ა


მუხლი 1. ზოგადი დებულება

1. საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სასმელების სახელმწიფო რეგურილების დეპარტამენტ „საქმინხილწყალთან” (შემდგომში – დეპარტამენტი) არსებული ცენტრალური სადეგუსტაციო კომისია” (შემდგომში – კომისია) შექმნილია „მინერალური წყლის ადგილწარმოშობის დასახელების რეგისტრაციისათვის და მინერალური წყლის ადგილწარმოშობის დასახელების გამოყენების უფლების მქონე პირის რეგისტრაციისათვის საჭირო კანონმდებლობით განსაზღვრულ მონაცემთა შესწავლის, დადგენის წესის შესახებ“ საქართველოს სოფლის მეურნეობის მინისტრის 2003 წლის 4 მარტის №2-49 ბრძანების მე-3 მუხლის მე-4 პუნქტისა და საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სამელების სახელმწიფო რეგულირების დეპარტამენტ „საქმინხილწყალის“ დებულების დამტკიცების თაობაზე სოფლის მეურნეობის მინისტრის 2004 წლის 11 ნოემბრის №2-15 ბრძანებით დამტკიცებული საქართველოს სოფლის მეურნეობის სამინისტროს საქვეუწყებო დაწესებულების დეპარტამენტ „საქმინხილწყალის“ დებულების მე-6 მუხლის პირველი პუნქტის „გ“ ქვეპუნქტების თანახმად. 

2. „კომისია” წარმოადგენს დეპარტამენტთან არსებულ მუდმივმოქმედ ცენტრალურ სადეგუსტაციო ორგანოს, რომელიც შექმნილია საზოგადოებრივ საწყისებზე, წყლის, ლუდისა და უალკოჰოლო სასმელების დარგებისათვის და მიზნად ისახავს დეპარტამენტის რეგულირების სფეროში შემავალი პროდუქციისა და მათი წარმოებისათვის საჭირო ძირითადი ნედლეულის ორგანოლეპტიკური თვისებების შეფასებას.


მუხლი 2. კომისიის სტრუქტურა

1. „კომისია” დაკომპლექტებულია დეპარტამენტის, სამეცნიერო და კვლევითი ინსტიტუტების, აკრედიტებული ლაბორატორიების, საქართველოს შრომის, ჯანმრთელობისა და სოციალური დაცვის სამინისტროსა და საქსტანდარტის კვალიფიციური სპეციალისტებით.

2. „კომისიის” თავმჯდომარესა და შემადგენლობას, დეპარტამენტის თავმჯდომარის წარდგინებით, ამტკიცებს სოფლის მეურნეობის მინისტრი.

3. „კომისია” თავის საქმიანობაში ხელმძღვანელობს საერთაშორისო დირექტივებითა და ხელშეკრულებით, საქართველოს კანონებითა და კანონქვემდებარე ნორმატიული აქტებით, სოფლის მეურნეობის მინისტრის ბრძანებებითა და წინამდებარე დებულებით.

4. „კომისიის” შემადგენლობაში არ შეიძლება იყვნენ სასაქონლო პროდუქციის მწარმოებელი სუბიექტის წარმომადგენლები. ისინი სარგებლობენ სათათბირო ხმის უფლებით.

5. საჭიროების შემთხვევაში, სადეგუსტაციო „კომისიის” თავმჯდომარის დავალებით დეგუსტაცია შეიძლება ჩატარდეს ადგილზე გასვლით. ასეთ შემთხვევაში მასში უნდა მონაწილეობდეს სადეგუსტაციო „კომისიის” სამი წევრი მაინც.

6. „კომისიის” შემადგენლობა განისაზღვრება არა უმეტეს 21 წევრისა.


მუხლი 3. „კომისიის” ძირითადი ფუნქციები

1. წყლების ადგილწარმოშობის დასახელების რეგისტრაციისათვის პროდუქციის ორგანოლეპტიკური მახასიათებლების შესაბამისობის დადგენა.

2. კატეგორიის (სტატუსის) მისანიჭებლად წარმოდგენილი პროდუქციის ორგანოლეპტიკური შეფასება. 

3. პროდუქციის ორგანოლეპტიკური შეფასება (მომართვის საფუძველზე).
4. სამამულო და საერთაშორისო დათვალიერებებში, აგრეთვე სხვა ღონისძიებებში მონაწილეობისათვის საგამოფენო პროდუქციის ორგანოლეპტიკური შეფასება. (მომართვის საფუძველზე).

5 წყლის, ლუდის, უალკოჰოლო სასმელების, ბურახის, ვაჟინებისა და მათ დასამზადებლად გამოყენებული ძირითადი ნედლეულისა და მასალების, ასევე ნახშირორჟანგის ორგანოლეპტიკური შეფასება. 


მუხლი 4. „კომისიის” მართვა

1. „კომისიის” მუშაობას ხელმძღვანელობს კომისიის თავმჯდომარე

2. „კომისიის” თავმჯდომარის არყოფნის შემთხვევაში თავმჯდომარის მოადგილე უფლებამოსილია გაუძღვეს სხდომას.


მუხლი 5. კომისიის სხდომის ჩატარების წესი

1. კომისიის სხდომა ტარდება თავმჯდომარის მიერ დამტკიცებული დღის წესრიგით და ეგზავნებათ კომისიის წევრებს სხდომის ჩატარებამდე არა უგვიანეს 7 დღისა.

2. კომისიის სხდომა უფლებამოსილია მიიღოს გადაწყვეტილებები, თუ სხდომას ესწრება წევრთა სიითი შემადგენლობის ნახევარზე მეტი. 

3. კომისიის გადაწყვეტილება მიღებულად ჩაითვლება, თუ მას მხარი დაუჭირა დამსწრე წევრთა ნახევარზე მეტმა. ხმების თანაბრად გაყოფის შემთხვევაში გადამწყვეტია კომისიის თავმჯდომარის ხმა.

4. კომისიის გადაწყვეტილება კენჭისყრის ფორმის შერჩევის შესახებ მიიღება დამსწრე წევრთა უმრავლესობით.

5. კომისიის სხდომის ოქმი უნდა მომზადდეს ადმინისტრაციული კანონმდებლობის მოთხოვნათა შესაბამისად.

6. კომისიის წევრი უფლებამოსილია:

ა) წინასწარ გაეცნოს საქმის მასალებს განსახილველი საკითხების ირგვლივ;

ბ) განსახილველ საკითხებზე მოითხოვოს დამატებითი ინფორმაცია;

გ) გამოთქვას საკუთარი აზრი, მიაწოდოს კომისიას წინადადებები და რეკომენდაციები. 

6. კომისიის წევრის წევრობის შეწყვეტის საფუძველია:

ა) საბჭოს სხდომაზე სისტემატური გამოუცხადებლობა;

ბ) პირადი განცხადება;

გ) გარდაცვალება. 

7. ცალკეული საკითხების ოპერატიულად გასარკვევად კომისიის სხდომაზე შეიძლება მოწვეულნი იქნენ შესაბამისი დარგის ექსპერტები, საჯარო და კერძო სამართლის იურიდიული და ფიზიკური პირები. 


მუხლი 6. კომისიის ლიკვიდაცია

საბჭოს ლიკვიდაცია ხდება საქართველოს კანონმდებლობის შესაბამისად.

საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – „წყლის, ლუდის და უალკოჰოლო სასმელების სახელმწიფო რეგულირების დეპარტამენტ „საქმინხილწყალთან” არსებული წყლის სასაქონლო პროდუქციის წარმოებაზე საუწყებათაშორისო ექსპერტთა საბჭოს

დ ე ბ უ ლ ე ბ ა

მუხლი 1. ზოგადი დებულებები

საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სასმელების სახელმწიფო რეგულირების დეპარტამენტ „საქმინხილწყალთან” (შემდგომში – დეპარტამენტი) არსებული წყლის სასაქონლო პროდუქციის წარმოებაზე „საუწყებათაშორისო ექსპერტთა საბჭო” (შემდგომში – საბჭო) შექმნილია „წყლის შესახებ“ საქართველოს კანონის 57-ე მუხლის მე-7 პუნქტის, „მინერალური წყლის ადგილწარმოშობის დასახელების რეგისტრაციისათვის და მინერალური წყლის ადგილწარმოშობის დასახელების გამოყენების უფლების მქონე პირის რეგისტრაციისათვის საჭირო კანონმდებლობით განსაზღვრულ მონაცემთა შესწავლის, დადგენის წესის შესახებ“ საქართველოს სოფლის მეურნეობის მინისტრის 2003 წლის 4 მარტის №2-49 ბრძანების მე-2 მუხლის მე-2 პუნქტის, საქართველოს სოფლის მეურნეობის სამინისტროს სახელმწიფო საქვეუწყებო დაწესებულება – წყლის, ლუდისა და უალკოჰოლო სამელების სახელმწიფო რეგულირების დეპარტამენტ „საქმინხილწყალის“ დებულების დამტკიცების თაობაზე სოფლის მეურნეობის მინისტრის 2004 წლის 11 ნოემბრის №2-15 ბრძანებით დამტკიცებული საქართველოს სოფლის მეურნეობის სამინისტროს საქვეუწყებო დაწესებულების დეპარტამენტ „საქმინხილწყალის“ დებულების მე-6 მუხლის პირველი პუნქტის „ა“ ქვეპუნქტის თანახმად კონსულტაციას უწევს დეპარტამენტს მმართველობის სფეროს დარგებში პოლიტიკის შემუშავებასა და განხორციელების საკითხებთან დაკავშირებით. 


მუხლი 2. საბჭოს სტრუქტურა

1. საბჭოს შემადგენლობა განისაზღვრება 13 წევრით თავმჯდომარის და შესაბამისი უწყებებიდან წარმოდგენილი წევრებით.

2. საბჭოს თავმჯდომარე არის დეპარტამენტის თავმჯდომარე. საბჭოს შემადგენლობას დეპარტამენტის თავმჯდომარის წარდგინებით ამტკიცებს სოფლის მეურნეობის მინისტრი. 

3. საბჭოს შემადგენლობაში არ შეიძლება იყვნენ წყლის სასაქონლო პროდუქციის მწარმოებელი სუბიექტები.


მუხლი 3. საბჭოს ფუნქციები და უფლება-მოვალეობანი

1. საბჭოს უფლებას შეადგენს:

გაუწიოს კონსულტაცია დეპარტამენტს კანონპროექტების შემუშავებასა და მმართველობითი საქმიანობის განხორციელებაში.

2. საბჭოს მოვალეობაა:

დეპარტამენტის კოორდინირებული ურთიერთთანამშრომლობა საბჭოში წარმოდგენილ უწყებებთან.

3. საბჭოს ფუნქციაა:

ა) წყლის სასაქონლო პროდუქციისათვის კატეგორიათა მინიჭება და რეგისტრაციაში გატარება. 


მუხლი 4. საბჭოს სხდომის ჩატარების წესი

1. საბჭოს სხდომა ტარდება თავმჯდომარის მიერ დამტკიცებული დღის წესრიგით და ეგზავნებათ საბჭოს წევრებს სხდომის ჩატარებამდე არა უგვიანეს 7 დღისა.

2. საბჭოს სხდომა უფლებამოსილია მიიღოს გადაწყვეტილებები, თუ სხდომას ესწრება წევრთა სიითი შემადგენლობის ნახევარზე მეტი. 

3. საბჭოს გადაწყვეტილება მიღებულად ჩაითვლება, თუ მას მხარი დაუჭირა დამსწრე წევრთა ნახევარზე მეტმა. ხმების თანაბრად გაყოფის შემთხვევაში გადამწყვეტია საბჭოს თავმჯდომარის ხმა.

4. საბჭოზე გადაწყვეტილება კენჭისყრის ფორმის შერჩევის შესახებ მიიღება დამსწრე წევრთა უმრავლესობით.

5. საბჭოს სხდომის ოქმი უნდა მომზადდეს ადმინისტრაციული კანონმდებლობის მოთხოვნათა შესაბამისად.

6. საბჭოს წევრი უფლებამოსილია; 

ა) წინასწარ გაეცნოს საქმის მასალებს განსახილველი საკითხების ირგვლივ;

ბ) განსახილველ საკითხებზე მოითხოვოს დამატებითი ინფორმაცია;

გ) გამოთქვას საკუთარი აზრი, მიაწოდოს საბჭოს წინადადებები და რეკომენდაციები. 

7. საბჭოს წევრის წევრობის შეწყვეტის საფუძველია:

ა) საბჭოს სხდომაზე სისტემატური გამოუცხადებლობა;

ბ) პირადი განცხადება;

გ) გარდაცვალება. 

8. ცალკეული საკითხების ოპერატიულად გასარკვევად საბჭოს სხდომაზე შეიძლება მოწვეულნი იქნენ შესაბამისი დარგის ექსპერტები, საჯარო და კერძო სამართლის იურიდიულ პირთა წარმომადგენლები და ფიზიკური პირები. 


მუხლი 5. საბჭოს ლიკვიდაცია

საბჭოს ლიკვიდაცია ხდება საქართველოს კანონმდებლობის შესაბამისად.

